
A1-IRAKURMENA
Lee los textos y completa las oraciones
1. TESTUA
Azter ezazu kultur eskaintza hau. Ondoren, esaldiak osatu testuko informazioarekin.
	Hitzaldiak
Bilbon: Emakumeak: erresistentzia eta errebeldia. Berfin Nesrin kazetari kurduarekin eta Haifa Zangana idazle irakiarrarekin. Gaur, 19:30ean, Yohn jauregian, Pilota kalean.
Donostian: Control de las emociones hitzaldia Mikel Benito naturopatarekin. Bihar, 20:00etan, Loiolako kultur etxean.
Donostian: Gauetako gezurrak. Juan Luis Zabalarekin literatur solasaldia. Gaur,19:30ean, Liburutegi nagusian.
Tolosan: Partaidetza jardunaldien barruan, Ekarpenak Elisabeth Arrieta soziologoaren hitzaldia. Bihar, 16:30ean, Udaletxeko batzar aretoan.


	Erakusketak
Bilbon: Kostaldeari begirada kuttun bat. Patxi Badiolaren argazkiak. Urtarrilaren 19a arte, Heros kalean, Singular tabernan.

Bilbon: Aparteko makinak Abigail Lazkanoren lanak eta Euforias y demonios Javi Sotorenak. Urtarrilaren 31 arte, Rekalde aretoan.

Donostian: Izar haizeak Juan Areizagaren margoak. Azaroaren 30a arte, Beti Boga tabernan.

Donostian: Ezkutuko xehetasunak. Pablo Perez-Minguezen argazkiak. Urtarrilaren 30a arte Okendo kultur etxean.


Adibidea
Elisabeth Arrietaren hitzaldiak …… (0) …………. izena du.

    Elisabeth Arrietaren hitzaldiak Ekarpenak izena du.

1. Non izango dira bi artistaren lanak? 

Bi artistaren lanak izango dira batera Bilboko ………(1)…….

2. Zer ordutan izango da Donostian gaurko hitzaldia? 

Donostian, gaurko hitzaldia, …………(2) ……….. hasiko da.

3. Noiz amaitzen da Heros kaleko argazki erakusketa?

Heros kaleko argazki erakusketa …..……(3)……..… amaitzen da.

4. Nork hitz egingo du osasunari buruz?

Osasunari buruz ……………(4)…………….hitz egingo du.

5. Nora joan beharko duzu Gauetako gezurrak literatur solasaldia entzun nahi baduzu? 

Gauetako gezurrak literatur solasaldia entzun nahi baduzu, Liburutegi ……….. (5) ……… joan beharko duzu.
6. Norenak dira Beti Boga tabernako margoak?

Beti Boga tabernako margoak Juan A…………….(6)………. dira.
A1-IRAKURMENA
2. TESTUA
Irakurri etxeen inguruko iragarkiak eta, ondoren, lotu testuak eta iragarkien zenbakiak.
1.- Plentzia. Apartamentu txiki bat saltzen da hondartza ondoan. Egongela, logela, sukaldea eta bainugela osoa. Garajea etxetik 300 metrora. Herri barruan. Konponketak behar ditu.

2.- Etxe osoa alokatzen da Oñatin, herritik 20 minutura. Harrizkoa eta egurrezkoa, XVII. mendekoa da. Sukaldea, egongela eta hiru kotxe sartzeko garajea; lehen eta bigarren solairuan, zortzi logela eta hiru bainugela, guztira. Mendi artean dago, zuhaitzez inguratuta. Paisaia zoragarriak.

3.- Artziniegan, Bilbotik 30 minutura, txaleta dago salgai. Beheko solairuan, egongela, sukaldea eta txokoa; atzealdean, hiru auto sartzeko lekua. Lehen solairuan, lau logela eta bi bainugela. Etxearen aurrean igerilekua. Bista paregabeak.

4.- Cerler, logela bakarreko apartamentua salgai; ohe-sofa bat egongelan eta bainugela osoa. Tximinia du eta terraza zabala. Pistetatik oso gertu, 100 metrora. Garajea. Merke -merkea.

5.- Baserria alokagai Ernio mendiaren magalean. Lau logela bikoitz, bi banakako, egongela eta terraza. Sukalde handia. Elbarrientzat prestatuta. Naturaren erdian.
6.- Apartamentu bat alokatzen da Hondarribian, hondartza gainean. Hiru logela, 6/8 pertsonarentzat (gela nagusian ohe handia; beste bietan literak) sukaldea, egongela eta bi bainugela. Terraza zabala.

7.- Etxe itsatsia alokagai Formigalen, erdigunean. 2/4 pertsonarentzat. Eraikuntza berria, argitsua. Bi gela, sukaldea, komuna eta ganbara. Dena kanpoaldera begira.

8.- Etxe berritua Leonen alokagai. Harrizkoa. Natura maite eta espeleologia egin nahi baduzu, aproposa. Hiru logela, egongela tximiniaduna, sukalde zabala, bainugela eta lorategia etxe aurrean.

9.- Etxea alokagai Gasteizen. Unibertsitatetik oso gertu. Lau logela bikoitz, argitsua eta kanpora begira. Etxea jantzita dago. Garajea aukeran.

A1-IRAKURMENA
Lotu testuak eta iragarkien zenbakiak. Bi iragarki soberan daude.

Adibidez:  A---2
	A. Arantzazu aldera joan nahi dugu koadrilan hamabostaldi bat pasatzera udan. Sei bikote gara eta bi mutilzahar. Autoak gordetzeko garaje handia behar dugu.

	B. Elurretara joan nahi dugu oporretan, eskiatzera. Lau pertsona gara.
	

	C. Bakarrik bizi nahi dut kostaldean. Etxea txikia baldin bada, nahiago.
	

	D. Kirolzaleak gara. Kobazuloetan ibiltzea gustatzen zaigu.
	

	E. Anaiak istripu bat izan du eta gurpil-aulkian geratu da. Oporretarako etxea nahi dugu eta, ahal bada, mendi inguruan.
	

	F. Zortzi ikasle gara eta aurtengo ikasturterako etxe bila gabiltza.
	

	G. Loteria tokatu zait eta etxe bat erosi nahi dut mendialdean. Oso gogokoa dut eskiatzea.
	



